
তেতিক্ষণে মাধৱদেৱক মাতি আনি॥১৭॥

বোলে ভূঁই নিৰায়োক লোকৰ লগত।

শুনিয়া মাধৱদেৱে গুণন্ত মনত॥

আজি যদি ভূঁই নিৰাওঁ লোকৰ লগতে।

সব দিনে কামক বুলিবে হেন মতে॥১৮॥

এহি বুলি ভূঁই নিৰাইবাক আসিলন্ত॥

ধানে বনে সবে চাপি কাটিয়া লৈ যান্ত॥

বড়াৰ ভাতিজে দেখি বোলে কি কৰিলা।

ধানে বনে সবে দেখোঁ চাপিয়া কাটিলা॥২৯॥

মাধৱ বোলন্ত মই নাজানো নিৰাইবে।

সিটো বোলে বাপু তুমি গৃহক যায়ো তেবে।

কোন কালে ভূঁই নিৰাই আছয় ছৱালি।

এহি বুলি লোক সমস্তক পাৰে গালি॥২০॥

দেখ অৰে পাপী সব ধানৰ বিলাই

মাধবদেৱক দিলা গৃহক পঠাই॥

কতোক্ষণে ঘৰ গৈয়া মাধৱ পাইলন্ত।

পিতৃৰ মাতৃৰ আগে কথা কহিলন্ত॥২১॥




—বন্ধুৰ ঘৰত অপমান—




হেন কথা শুনি বুঢ়া আতা বুঢ়ী আই।

বুলিলন্ত আমি আৰু নাথাকোঁ ইঠাই॥

কৈক লাগি যাইবো আৰু পাইবো কৈত ঠাই।

মনে গুণি বোলন্ত আছয় মোৰ ভাই॥২১॥

তাহান ঘৰক যাওঁ বুলিলন্ত তিনি।

